
عمران عیسا حەبیب
زانكۆیا زاخۆ / پشكا خواندنێن ئیسلامی

موحەمـــەد  شـێــــخ 
ئــــەمینێ حەیدەری 

)١٩٢٧-٢٠٠٣(
“د ناڤ مەدرەسەیێن مە کورداندا گەلەک زانا و مە لا و شێخ 
و هەلبەســـتڤانێن مەزن ڕابووینە، ئەوان ب پێنڤیسێ خوە 

خزمەتەکا مەزن پێشکێشی ئەدەبیات و مللەتێ کورد کرینە”

بەلـێ دەمـێ ئـەم بەرێخوەدانـێ ل بەرهەمێـن ئـەوان 

دکەین ئەوێن کو ئەوان نڤیسین، پتریا ژێ )دیوان و ڤەهینوک(

ـن، دەربارەی بابەتێن جودا جودا نڤیسینە،بەلێ جهێ داخێیە 

گەلەک ژ ئەوان هەتا نوکە نەگەهشتینە بەردەستێ مە.

مللەتێ کورد گرنگییەکا زۆر ب نڤیســـینا هەلبەســـتێ 

دایـــە، ژبەرکو ئـــەوان ب نڤیســـینا هەلبەســـتان خەما خوە 

دیارکرینـــە کـــو ئەو خەمـــە یا ئەم هەمـــی بۆ دنالیـــن، ئەو 

ژ خەمـــا بـــێ خودانییـــە، ئەگـــەر هەلبەســـڤانێن کـــوردان 

ژی خودانـــەک هەبـــان؛ نوکـــە ئـــەو ژی دا وەکـــی گەلـــەک 

هەلبەستڤانێن مللەتێن دی ب ناڤودەنگ بن و ناڤێن ئەوان 

ژی دا د نـــاڤ مللەتێـــن بیانیدا هێنە گوهـــــلێبوون.

کا چەوا هەلبەستڤانێ مالباتا ئاقتەپیا شێخ موحەمەد 

جان)١(  د پێشـــەیا لەیـــا مەجنوونا خـــوەدا دبێژیت:

ئەڤ تورك و عەرەب تەتار و فارس
جـــارەك ب بوونا ل بـــەر مە ناقص
زەبانـــێ کـــوردان شـــاعرەك  هـــەر 
قەط نایێ ژ حالـــێ وان خەبەردان
هەر شـــعر و قەصیـــدە دێ ب گوتا
دونیا ســـەر و بن هەمـــی ب صۆتا
ئەممـــا کو خـــودان ژ بوومـــە نینە
نــێــڤ رووم و عـەرەب نـە ئـادەمـینە)2(

گۆتـــارا مە یا ئەڤێ جارێ ژی ل ســـەر هەلبەســـتڤان 

و زانا و شـــێخ موحەمەد ئەمینـــێ حەیدەرییە.

شـــێخ موحەمەد ئەمین ب پێنڤیسێ خوە خزمەتەکا 

مـــەزن پێشکێشـــی ئەدەبیاتـــا کـــوردی کرییـــە. ئـــەم دێ 

هەوڵدەیـــن د ئەڤێ گۆتارا خوەدا بەحـــس ل ژیان و خواند 

و بەرهەمێـــن شـــێخ موحەمەد ئەمیـــن بکەین.

 شێخ موحەمەدێ حەیدەری کییە؟
شـــێخ موحەمەد ئەمین کوڕێ زانا و هەلبەســـتڤانێ 

ب ناڤودەنـــگ مەلا ئەحمەدێ حەیدەرییـــە)3( ، مەلا ئەحمەد 

کـــوڕێ ســـالح کـــوڕێ ڕەشـــیدی کـــوڕێ حەمـــزەی کـــورێ 

عیمادەددینییـــە. ناڤـــێ دەیـــکا ئەوی صەدیقـــە خانمە.

شـــێخ موحەمەد ئەمین ل ٢٢ی شوباتا سالا ١٩٢٧ێ 

زاینی ل گۆندێ کەلهێ گرێدای باژێرێ نوســـەیبینێ ســـەر ب 

پارێزگەهـــا مێردینێڤە هاتییە دونیایێ.

ژ ناســـناڤێ شـــێخ موحەمـــەد ئەمینـــی دیـــارە کو ژ 

هـــوزا حەیدەرییە، هەر چەنـــدە ئەڤ هـــوزە د بنیاتێ خۆدا 

خەلکـــێ دەڤەرا ســـەرحەدێنە و ســـنوورێ ئـــەوان دگەهیتە 

هەتـــا دەڤەرا دێرســـمێ.

 ژیانا هەڤژینی یا شێخ موحەمەد ئەمینێ حەیدەری:
شـــێخ موحەمەد ئەمینـــی د ژیانا خـــۆدا دوو جاران 

ژیانـــا هەڤژینییـــێ پێکهینایـــە، هەڤژینیا ئەوی یـــا ئێکێ د 

ســـالا ١٩٤٧ێ ل گـــەل خانمەکـــێ ژ گوندێ ئـــەوی بوو کو د 

ئەڤـــێ هەڤژینیێدا خـــودێ حەفت کچ و دوو کـــور ب ناڤێ 

)صبغـــەت اللە، موبـــارەك(ب ڕزقێ ئـــەوان کرن.

پشـــتی هەڤژینا ئەوی یا ئێکێ چوویـــە بەر دلوڤانییا 

خودێ، شـــێخ موحەمـــەد ئەمینی ل گەل خوشـــکا هەڤژینا 

خوە ژیانـــا هەڤژینییێ پێکهینا، د ئەڤێ هەڤژینییێدا خودێ 

کچەک و شـــەش کور ب ناڤێ ) ئەحمەد، دیادین، وەحادین، 

موجاهـــد، وەفادیـــن، عەلادین( ب ڕزقێ ئـــەوان کر.

مەلا 
ئەحمەد 

بابێ شێخ 
موحەمەد 

ئەمین

ب  خـــوە  زاروکێـــن  ئەمینـــی  موحەمـــەد  شـــێخ 

پەروەردەیەکا جوان و ب ڕەوشـــتێن ئیســـامی پەروەدەکرینە 

و ل مەدرەســـەیێن فەرمـــی یێـــن دەولەتـــێ ژی خواندینە، 

هەروەســـا زاروکێـــن ئـــەوی هەمیـــان ل بەر دەســـتێ بابێ 

خـــوە دەســـتویرییا مەردرەســـەیێ وەرگرتینـــە.

 خواندنا شێخ موحەمەد ئەمینێ حەیدەری:
دەمـــێ ئـــەم بەرێخوەدانـــێ ل ژیانا زانـــا و مەلایێن 

مـــە کـــوردان دکەیـــن، ئـــەم دبینین پتریـــا ئـــەوان خواندنا 

بابـــێ خـــوە خواندینـــە.  یـــا دەســـتپێکێ ل دەڤ  خـــوە 

شـــێخ موحەمـــەد ئەمین ئێـــک ژ ئـــەوان زانایایـــە ئەوێن 

ل دەســـتپێکێ خواندنـــا خـــۆ ل دەڤ بابێ خـــوە خواندی، 

شـــێخ موحەمـــەدی د ژیـــێ حەفت ســـالیدا قورئانـــا پیروز 

پاشـــی   ، ئینایـــە  دووماهیـــک  ب  خـــوە  بابـــێ  دەڤ  ل 

شـــەرعی کرییـــە. زانســـتێن  خواندنـــا  دەســـت ب 

د ژیـــێ دەهـ ســـالیدا بابێ ئەوی چوو بـــەر دلۆڤانییا 

بابـــێ  وەســـیەتا  دویـــڤ  ل  ژی  ئـــەوی  دەیـــکا  خـــودێ، 

شـــێخ موحەمـــەد ئەمینـــی دانایـــە بـــەر خواندنێ.

ژبەر ڕەوشـــا ئەوی ســـەردەمی و گرتنا مەدرەســـەیێن 

دینـــی؛ دەیـــکا ئەوی فرێکـــرە گونـــدێ گرباوی یـــێ گرێدای 

باژێـــڕێ قامشـــلو ل ڕوژئاڤایـــێ کوردســـتانێ ل دەڤ مـــەلا 

عەبدوللەتیفـــێ دالنـــی و دەســـت ب خواندنـــێ کر.

پاشـــی شـــێخ موحەمەد قەستا مەدرەســـەییا شێخ 

ئەحمـــەدێ خەزنـــەوی)4( ل گونـــدێ خەزنائێ دکەت، شـــێخ 

موحەمەد ئەمین بۆ ماوەیێ )١٢( ســـاڵان ل ئەڤێ مەدرەسێ 

وانە وەرگرتینە، هەروەســـا د مەدرەســـەیا شـــێخ ئەحمەدێ 

خەزنەویـــدا نە بتنـــێ وانەیێن دینی دهاتنـــە خواندن بەلکو 

زانســـتێن وەکی )فەلەکی، جڤاکناسی، دەروونناسی، مێژوویا 

ئیســـامی، مێژوویا جیهانـــی(ژی دهاتنـــە خواندن.

پشـــتی خواندنـــا هەمـــی پەرتووکێـــن ڕێـــزێ شـــێخ 

موحەمـــەد ئەمینـــی دەســـتویرییا خوە یا زانســـتی ل دەڤ 

مـــەلا عەبدولڕەزاقـــێ هەلێلـــی)5( ل ســـالا ١٩٤٧ وەرگرتییـــە.

شـــێخ موحەمـــەد د ژیانا خوە یا فەقاتیدا ل دەڤ هەشـــت 

ســـەیدا و زانایێن مەزن خواندییە:

	1 شێخ عەبدولڵەتیفێ دالنی..
	2 شێخ ئەحمەدێ خەزنەوی..
	3 شێخ عەلائەدینێ خەزنەوی..
	4 مەلا مەهدی کورێ شێخ عەبدولەتیفێ دالنی..
	5 شێخ عەبدولڕەزاقێ هەلێلی..
	6 سەیدایێ عەبدومەجیدێ تۆپزی..
	7 مەلا یووسفێ بزگووری..
	8 مەلا عەبدوسەلامێ دەلخی..

شـــێخ موحەمـــەد ئەمینی گەلەك ڕێز ل ســـەیدایێن 

خوە دگرت و ل ســـەر هەر ســـەیدایەکێ خوە هەلبەســـتەک 

نڤیســـییە وەك وەفـــاداری بۆ ئەوان.

ئـــەم دێ ل ئەڤێـــرێ بۆ هـــەوە نموونەیەکێ ژ چەند 

دێرەکان ژ هەلبەســـتەکا ئەوی ل ســـەر ســـەیدا و شـــێخێ 

خـــوە شـــێخ ئەحمەدێ خەزنـــەوی هینین:

مەدەد یا شـــاهێ خەزنائێ تو غەوث و شـــەهپەرێ وەقتی
بتـــە خـــوەش بـــوو حەیات مـــن بهـــار و عەنبـــرێ وەقتی
وەقتـــی و کەوثـــەرێ  قەلبـــا حەیـــات  لباتـــە مەرهەمـــا 
غۆلامـــێ بـــژن و بـــالا تـــە هـــەزاران قەصيـــرێ وەقتـــی
مـــەدەد یاشـــاهێ خەزنائی خەرینـــا جەوهـــەرێ وەقتی)6(

شـــێخ موحەمـــەد ئەمینی د ناڤ خەلکـــێ دەڤەرێدا 

کەســـایەتییەکا بـــەرز یا زانســـتی هەبوو، شـــێخ موحەمەد 

ئەمین د هەمی زانستێن شەرعیدا یێ شارەزابوو،ژ بلی زمانێ 

دایـــك، زمانێ عەرەبی و فارســـی و تورکی باش دزانی.

 شێخ موحەمەد ئەمین و مامۆستا ومەلاتییا ئەوی:
زانـــا و مەلایێـــن کـــوردان هـــەر دەمـــا دەســـتوورییا 

زانســـتی وەرگرتبان؛ ئەوان ژی وەکی مامۆســـتایێن خوە وانە 

دگۆتنـــە فەقییـــان و ئـــەوان ژیانـــا خـــوە هەمی ر بـــۆ وانە 

گۆتنـــێ تەرخـــان دکر.

شـــێخ موحەمـــەد ئەمیـــن ئێـــک ژ ئـــەوان زانـــا و 

مەلایێـــن کوردبوو کو هـــەر گۆندەکێ چووبایێ مەدرەســـەک 

ڤەدکـــر و وانـــە دگۆتنە فەقییان و مامۆســـتاییەکێ زیرەک و 

هەدارکێشـــبوو ل گەل فەقییێن خوە، هەتا دەمێ فەقییەکێ 

ئـــەوی ئەگەر د وانەیا خوەدا خەلەت ببا ئەوی ب شـــێوەکێ 

جوان دگۆتێ بێی کو فەقی هەســـت ب ئێشانێ کربا!

شـــێخ موحەمـــەد ئەمینـــی وەکـــی هەمـــی مەلایان 

ل گەلـــەک گۆنـــدان مەلاتـــی کرییە، ب گشـــتی ل هەشـــت 

گۆنـــدان مەلاتـــی کرییە.

پشتی وەرگرتنا دەســـتوورییا خوە ل گۆندێ خەزنایێ 

بۆ ماوەیێ سێ ســـاڵان مامۆستایی کرییە.

پشـــتی ســـالا )١٩٥٠(ێ ل وەلاتـــێ تورکیـــا ژ لایـــێ 

سیاســـیڤە گوهارتن چێبووین و یاسایا قەدەغەبوونا خواندنا 

قورئانـــێ و زمانـــێ عەرەبی ڕابووی، شـــێخ موحەمەد ئەمین 

زڤـــڕی گۆنـــدێ کەلهـــێ و ل ئەوێـــرێ دەســـت ب مەلاتی و 

وانەگۆتنـــێ بـــۆ فەقییان کر.

پاشـــی چـــوو گۆنـــدێ باوەرنـــێ ل ئەوێـــرێ مەلاتی 

کـــر. د دویڤـــدا دچیتـــە گۆنـــدێ تیناتـــا ل نوســـەیبینێ 

گرێـــدای پارێزگەهـــا مێردینـــی ل ســـالا ١٩٥٥-١٩٦٢.

ل دویڤـــدا دچیتـــە گۆندەکـــێ میدیـــادا مێردینـــێ 

ب ناڤـــێ قەســـتەلۆنێ. ل ســـالا ١٩٦٩ــــێ دچیتـــە گۆندێ 

ســـالکا ســـەر ب فارقینـــا ئامەدێڤـــە. و ســـالا ١٩٧٩ دهێتە 

پارێزگەهـــا مێردینـــی ل گوندێ قۆســـەرێ ب جهـــــ دبیت. 

ل ســـالا ١٩٨٢ دچیتـــە فارقیانـــا ئامەدێ 

ل گونـــدێ بەرەکەت بجهــ دبیت.

 شێخ موحەمەد ئەمین و تەریقەت:
شـــێخ موحەمەد ئەمین هێش ل 

زارۆکینییا خوە ل مەدرەسەیا خەزنایێ ل 

بەر دەســـتێ شـــێخ ئەحمەدێ خەزنەوی 

دەســـت ب خواندنا زانســـتێن ئیسلامی 

کرییـــە و د هەمـــان دەمـــدا دەســـت ب 

پەروەردەیی و تەســـەووفی کرییە.

پشـــتی وەرگرتنا دەســـتوورییا خوە یا زانســـتی، شێخ 

موحەمـــەد ئەمیـــن زڤرییـــە مێردینـــی و ل چەنـــد گۆندان 

مەلاتی و ســـەیداتی کرییە، بەلێ شـــێخ موحەمەد ئەمین د 

هەمان دەمدا دچوو مەدرەســـەیا خەزنەوی و ل دەڤ کوڕێ 

شـــێخ ئەحمەدێ خەزنەوی شێخ مووســـای وانەیێن )سەیر 

و ســـلووکێ( وەرگرتن پشـــتی شێخ مووسا د ساڵا ١٩٥٨ــــێ 

چووییـــە بـــەر دلوڤانییا خـــودێ ل دەڤ شـــێخ عەلائەدینێ 

خەزنـــەوی تەمامی داییە پەروەدەیا تەســـەووفێ.

د سالا ١٩٦٧ـێدا ل دەڤ شێخ عەلائەدینی دەستوورییا 

تەریقەتا نەقشەبەندییا خالدی وەرگرتییە.

ل دویـــڤ داخوازییا شـــێخێ خوە ل گۆندێ ســـالکا 

فارقینـــێ ب جهـــــ بوویـــە. ل ئەڤی گۆندی دەســـت ب وانە 

گۆتنێ و پەروەدەیا تەســـەووفێ کرییـــە و گەلەک خەلیفەیان 

دەســـتووریا تەریقەتـــێ ل دەڤ وەرگرتینە.

 وەغەرکرنا شێخ موحەمەد ئەمینی:
زانـــا و مەلایێن کوردا هەمی دەما خەما ئەوان ئەوبوو 

کو د ناڤـــا مللەتێ ئەوانـــدا نەخواندەڤـــان نەمينێن، ئەوان 

شـــیانێن خوە هەمی بۆ ئەڤێ چەنـــدێ بکارهیناینە.

شـــێخ موحەمـــەد ئەمیـــن ژبـــەری وەغـــەر بکەت د 

ســـالا)٢٠٠٠( ێ دا دەســـت ب ئاڤاکرنا مەدرەســـەکا مەزن ل 

فارقینـــا ئامـــەدێ دکـــەت بەلـــێ مخابن نەگەهشـــت ئەڤێ 

مەدرەســـێ ب چـــاڤ ببینیت.

شـــێخ موحەمەد ئەمین ل ٢٢ی گولانا سالا ٢٠٠٣یێ 

چـــوو بـــەر دلۆڤانییا خـــودێ ، گۆرێ ئەوی د نـــاڤ مزگەفت 

و مەدرەســـەیا نوو هاتییە ئاڤاکرندا هاتە ڤەشـــارتن.

شێخ موحەمەد 
ئەمین دگەل 

شێخێن 
نەقشەبەندییان

شێخ 
موحەمەد 

ئەمینی 
دەمێ 

ئاڤاکرنا 
مەدرەسێ

 بەرهەم:
شـــێخ موحەمـــەد ئەمیـــن ســـەرەرای وانەگۆتنـــێ و 

بەلاڤکرنـــا پەروەردەیێ د ناڤا خەلکێـــدا؛ چەند بەرهەمەکێن 

گرانبها ل پشـــت خـــوە هێلاینە!

ب  پتـر  خـوە  بەرهەمێـن  ئەمینـی  موحەمـەد  شـێخ 

شـێوەیێ ڤەهینـوک )مثنـوي( د بـوارێ ئاینیـدا نڤیسـینە. ب 

گشتی شێخ موحەمەد ئەمینی )شەش( بەرهەم ل پشت خوە 

هێلاینە و چوار ژ ئەڤان بەرهەمان ژێ هاتینە چاپکرن.

بەرهەمێن ئەوی ب زمانێن کوردی و عەرەبینە .ئەم دێ ل 

ڤێرێ بۆ هەوە بەحس ل هەر شەش بەرهەمێن ئەوی کەین.

١. مەولـــوودا نەبـــی )کـــوردی()7( : ئێـــك ژ بەرهەمێن هەرە 
گرنـــگ یێـــن شـــێخ موحەمـــەد ئەمینییە، مەولوودا شـــێخ 

موحەمەد ئەمینـــی وەکی مەولوودا مەلایـــێ باتەیی گەلەک 

دهێتـــە خوانـــدن، د ناڤـــدا ڕۆژا ژدایکبوونـــا پێغەمبـــەرێ 

مـــە )ســـاڤ لێ بـــن( ب زمانـــێ کوردی نڤیســـییە.

مەولـــوودا شـــێخ موحەمـــەد ئەمین ل ســـەر بەحرا 

ڕەمـــەل قالبێ ئەوێ ب ئەڤی شـــێوەییە )فاعلاتن، فاعلاتن، 

فاعلات( نڤیســـییە، شـــێخ موحەمـــەد ئەمینـــی مەولوودا 

خـــوە ل ســـالا ١٩٧٥ نڤیســـییە، ل گـــۆری ئـــەو ڤەکولینێن 

هاتینەکرن ل دەســـتپێکێ ژ )٣١٤( دێران پێکدهات بەلێ ل 

سالا ١٩٩٠ــــێدا شـــێخ موحەمەد ئەمین هندەک گوهۆڕینان 

د مەولـــوودا خـــوەدا دکەت و 

هنـــدەک دێـــران ژێ دهینیتە 

دەرێ و دهێلیتـــە )٢٠٠( دێر ب 

تــــنــــێ.

زانیـــن  دهێتـــە  وەکـــو 

ئەمینـــی  موحەمـــەد  شـــێخ 

ژ  شـــەڤا  د  خـــوە  مەولـــوودا 

مەدا  پێغەمبـــەرێ  دایکبوونـــا 

)ســـاڤ لـــێ بـــن( نڤیســـییە 

و هـــەر د ئـــەوێ شـــەڤێدا ب 

هینایـــە. دووماهیـــک 

مەولـــوودا ئـــەوی ژ )حەفـــت( بەشـــان پێکدهێت.

چەنـــد نموونـــەك ژ مەولـــوودا ئەوی:

ئـــەم بدن حەمـــدێ خـــودێ ئەی موســـلمان
دایــــــە مــــــە پـــەیــغــــەمبەرێ ئاخـــر زەمـــان
ئـــــەو خــــــودای کــــــو هــــــیدایەت دایـــە مە
نــــیعمەتا خــــوەش دینێ ئيسلام دایــــە مـە)8(
دکـــەت: مەولـــوودێ  خێـــرا  بەحســـێ  دەمـــێ 

ئـــــــەو کــــەســــــێ گــــــۆ طـــــالبێ خەیرێ پر
گــــــــوهـ بـــــدە ڤـــــێ مــــــەولوودا پەیغەمبەر
کــــــی دخــــــوازی گــــــۆ مــوحــەمــمــەد شابی
قـــیــمـــــەتێ ڤـــــێ مــەولـــــوودا وی زانــبـــــی
لــــەو ب حـوبـبــــا وی ئـیـمــــان کـامــــل دبـــی
جـەنـنـەتــــا بــــاقــــــی ب وی حـــاصــــل دبـی)9(

هەوەســـا ل دووماهییێ ژی شێخ موحەمەد ئەمین 

داخـــوازێ ژ خوەندڤانـــێ مەولـــوودا خوە دکـــەت، دەمێ ژێ 

خـــاس دبیت ئـــەو فاتیحەیەکێ ل ســـەر بخوینن:

ئێ کو تەئلیف کریە مـــەولـــوود ئـــەی برا
بـــۆ فەقیـــرێ حەیـــدەری 
حــــــــــاضــــرا هـــــــــــــەم 
هـــوون بخوینـــن فاتیحە 
تـــەمــــام ڤــــــان  ســـــــەر 
ســــــەر )محمـــد الصـــاة 

)10 والســـام()

2. مەولـــوودا نەبـــی )عەرەبی(: شـــێخ موحەمـــەد ئەمین 
ئەڤ بەرهەمێ خوە ل ســـالا ٢٠٠٠ــــێ ل سەر دخوازییا کورێ 

شـــێخ ئەحمەدێ خەزنەوی، شـــێخ عەبدولغەنـــی ب زمانێ 

عـەرەبی نــڤـسـیـیـە. 

٣. ورد الأطفـــال)11( : وەکو ژ ناڤێ ئـــەوێ دیار )گولا زارۆکان(، 
شـــێخ موحەمـــەد ئەمیـــن ئـــەڤ بەرهەمێ خـــوە دەربارەی 

فقهـــێ ئیســـامێ بـــۆ زاروکێن کـــوردان نڤیســـییە.

)ورد الاطفال( ب شێوەیێ ڤەهینوك ل سەر بەحرا جەز 

قالبێ ئەوێ هوساییە )مفاعلون مفاعلون مفاعلون مفاعلون( 

الاطفال(  )ورد  پێکهاتییە.  دێرا   )١٧٨( ژ  نڤیسین،  هاتییە 

و  )تەهارەتێ  بابەتێن  ل  بەحس  پێکهاتییە  بەشان   )١٩( ژ 

دەست نڤێژێ و شەرتێن گرتنا دەست نڤێژێ...هتد(.

نموونەك ژ دەستپێکا ئەوێ:

ب )حمـــدلله( مە دی هیممـــەت ژ زكرنا مەدح و زکرێ وی
گەلـــەک زێدە دبـــن نیعمەت ژ دانا وەصف و شـــوکرێ وی
سەلات بين سەر موحەممەد هەم لسەر وان ئالێ بەیتا وی
دگـــەل ئەصحـــاب و ئەتباعـــێ عەمەلدارن ب شـــەرعا وی
د پشـــتی وان برایـــێ مـــن موســـلمان وەر تو گوهـــدار بە
بــــزانە علمـــێ دینێ خـــوە ب شـــەرعا وی عەمەلـــدار بە)12(

نموونەك ژ دووماهییا )ورد الاطفال(ـێ:

ســـــــەلات بـــــیـــــــن ســــــــەر مــــوحـــــــەممەد هـــــــەم 
ئــــــــەطـــــهــــــــارا و  صــــــــەحــــــــــــب  و  ئــــــــــــــال  ل 
ئەنصـــارا ل  و  ئەحبـــاب  ل  و  ئـــەولاد  ل  و  ئـــەزواج  ل 

وی شـــەرعا  ب  عەمەلـــدارن  کـــو  لـــوان  و  ئەتبـــاع  ل 
دکـــم حەمدێ خودێ کو حەیـــدەری د دوڤ طەریقا وی)13(

٤. عەقیدەیـــا ئیمانـــێ: ئێـــك ژ ئـــەوان بەرهەمایـــە ئەوێن 
د ناڤا مەدرەســـەیێن کوردانـــدا دهێنە خوانـــدن، عەقیدەیا 

ئێمانێ یا شـــێخ موحەمەد ئەمینی ئێك ژ ئەوان بەرهەمایە 

ئەوێن گەلـــەک دهێتە خوان د ناڤ مەدرەســـەیاندا.

شێوەیێ  ب  بەرهەم  ئەڤ  ئەمینی  موحەمەد  شێخ 

ڤەهینوک چێکرییە و ل سەر بەحرا )موتاقاربا نەسالێمە(، قالبێ 

ئەوێ ب ئەڤی شێوەییە )فعولن، فعولن، فعولن، فعول(، د 

ناڤبەرا سالێن )١٩٧٥ــ١٩٨٠( ب زمانێ کوردی نڤیسییە.

ئـــەڤ بەرهەمـــە بەحس ل بیـــر و بـــاوەر و ئەرکانێن 

ئیسلامێ دکەت، ژ )٢١٠( دێران و )٩(بەشان پێکدهێت.

شـــێخ موحەمـــەد ئەمیـــن د دەســـتپێکا ئەوێدا ب 

سوپاســـی بۆ خودێ و ســـاڤ دانا ل ســـەر پێغەمبەرێ مە 

)ســـاڤ لێ بن( دەســـتپێدکەت:

ژ وی تەوفیـــق  خودایـــێ کـــو  حەمـــدێ  ب 
ب شوکــــرێ خـودایــــێ هــیــدایــــەت ب وی
ســـەلات ســـەر موحەممـــەد نەبیيـــێ د وی
ئـــال و ئەصحـــاب و ئەتباعـــێ وی)14( دگـــەل 

پەرتووکا
شێخ 

موحەمەد 
ئەمینی

یا ب ناڤێ
عقیدا ایمانی

دەستنڤیسا
پەرتووکا
ورد الاطفال

“ورد الاطــــفـــال ژ 
نـــــوزدە بـــــەشـــان 
پێکهاتییـــە بەحس 
ل بــــــابـــەتـــێــــــن 
تـەهارەتێ و دەست 
نـڤـێـژێ و شـەرتـێـن 
گـــرتــــنــــا دەســـت 
” هتـــد . . . ێ نڤێژ

مەزارێ 
شێخ 

موحەمەد 
ئەمینی

دەستنڤیسا
دیوانا شێخ
موحەمەد 

ئەمینی

شـــێخ موحەمەد ئەمینی د عەقیدەیـــا خوەدا بۆ مە 

دیار کرییە د فقهێدا ئەو دویڤچوویێ مەزهەبێ شـــافعییە د 

بیروباوەرا د ل ســـەر مەزهەبێ ئەشعەریایە و عەقیدەیا خوە 

ل دوور ئەڤـــێ هـــزرێ چێکرییـــە، هەروەکی دبێژیت:

بەلـــێ مەذهەبـــێ شـــافعی ئـــێ مەیە
موحەممـــەد ئیدریـــس ئیمامـــێ مەیە
ئەشـــکەرا دوو  د  عەقیـــدێ  ئیمامـــێ 
یەقیـــن کە کو هـــەر دوو حەقن ئەی برا
کو یەك )ما توریدی( و یەك ئەشـــعەری
ژ بۆ مــــەذهەبێ مـە ئــــەوە ئەشعەری)15(

٥. دیـــوان)16( : شـــێخ موحەمـــەد ئەمینـــی دیوانـــا خوە ب 

شـــێوەیێ کلاسیک ب وەزن و قافییە نڤیسییە، هەلبەستێن 

جۆراوجۆر نڤیســـینە. شـــێخ موحەمەد ئەمین د ناڤا دیوانا 

خـــوەدا بەحس ل ناســـینا خـــودێ و پەســـنا پێغەمبەری و 

پەسنا ســـەیدا و شـــێخێن خوە کریینە.

دیوانا شـــێخ موحەمـــەد ئەمین ژ )٨٦( قەســـیدەیا 

پێکهاتییە، هەروەکی ژبەری نوکە مە گوتی شـــێخ موحەمەد 

ئەمینـــی زمانـــێ )کـــوردی و عەرەبـــی ،فارســـی، تورکی(باش 

دزانی. نموونەیەک ژ ئێك ژ هەلبەستێن دیوانا ئەوی:

دلـــو بێـــژە مەکـــە تەقصیـــر لمـــن ڕەحمـــێ بکە یـــا ڕەب
ل عومـــرێ خـــوە بکـــە تەدبیر لمـــن ڕەحمێ بکـــە یا ڕەب
عومـــر هات و ب لەز بووری ب نەفســـا خوە تو مەعزووری
ژ ئــیــخلاصێ گــەلــەك دووری لــمـن ڕەحمێ بکە یا ڕەب)17(

٦. ڕیســـالەتا ئەخـــاق و تەســـەووفێ: ئـــەڤ بەرهەمە ب 
زمانـــێ عەرەبی ژ لایێ شـــێخ موحەمـــەد ئەمینیڤە هاتییە 

نڤیســـین. ژ )١٠٠( لاپەران پێکهاتییە، بەحس ل ئەخلاقی و 

باشـــی و نەباشـــی و بابەتێن تەســـەووفێ دکەت.

 پەراوێز :
	1 شـــێخ موحەمـــەد جانـــێ ئاقتەپـــی کـــورێ شـــێخ بناڤ و .

دەنـــگ ل دەڤـــەرا ئامەدێ و دەورووبەرا شـــێخ حەســـەنێ 

نوورانییە. شـــێخ موحەمـــەد جان ل ١٣ هەیڤا شـــەعبانێ 

ســـالا ١٢٧٤ــــــێ مشـــەختی بەرانبەر) ١٩/٣/١٨٥٨زاینی( ل 

گونـــدێ ئاقتەپێ هاتییە ســـەر دونیایێ. شـــێخ موحەمەد 

جـــان خواندنـــا خوە د مەدەســـەیا بابێ خـــوەدا خواندییە 

و لـــدەڤ موحەمـــەدێ کۆرمۆشـــلۆیی دەســـتوورییا خـــوە 

تەریقەتـــا  شامێدەســـتورییا  چوویـــە  پاشـــی  وەرگرتییـــە 

نەقشـــەبەندیا خالـــدی وەرگرتییـــە. شـــێخ موحەمەد جان 

ل ١٣٢٧مشـــەختی بەرانبـــەر )١٩٠٩( ل گونـــدێ ئاقتەپـــێ 

چووییـــە بەردلوڤانییـــا خودێ.

	2 دەستنڤیســـا زین العابدین ئامـــەدی, لەیلی و مەجنوون یا .

شـــێخ موحەمەد جانێ ئاقتەپیی . ١٢.

	3 مـــەلا ئەحمـــەدێ حەیدەری د ســـالا ١٨٨٧ێـــدا ل باژێرێ .

مـــەلا ئەحمـــەد هێـــش د  بوویـــە.  دایـــک  ژ  دەدەلیـــێ 

زاڕوکینـــا خـــوەدا  ل مەدرەســـەیێن دەربـــەرێ باژێرێ خوە 

دەســـت ب خواندنـــێ کرییـــە. پشـــتی چەندەکـــێ دچێتە 

هیـــزان لـــدەڤ شـــێخ شـــهابەدینێ د ئەڤێ مەدرەســـێدا 

پەروەردەیـــا خـــوە وەردگرت.مـــەلا ئەحمـــەدێ حەیدەری د 

ســـالا ١٩٣٧ێـــدا ل گونـــدێ باوەرنێ ل نوســـیەبینێ د ژیێ 

٥٠ی ســـالیدا چوویە بەردلوڤانییا خـــودێ. مەلا ئەحمەدێ 

حەیـــدەری پێنچ بەرهەم ل پشـــت خوە هێلاینـــە )دیوانا، 

عەقیـــدا ئیمانـــێ، موناجاتا حەیـــدەری، تەقویمنامە(. هەر 

وەســـا لســـەر دیوانا مـــەلا حمـــەدی نامەیەکا ماســـتەرێ 

 ÖnderBEYTER,  ( نیشـــانێ   بناڤـــو   نڤیســـن  هاتیـــە 

 DIWANA MELA EHMEDE HEYDERİ (METN :,Û

 LÊKOLIN),Teza Lisansa Bilind,ŞêwirmendAlk.

 Doç. Dr. , Abdurrahman Adak, Zanîngeha Mardin

 Artukluyê Enstîtûya Zimanên Zindî yên li Tirkiyeyê

Şaxa , , Makezanista Ziman Çanda Kurdî,Mêrdîn

	4 شـــێخ ئەحمـــەدێ خەزنـــەوی بەرنیاس شـــاهێ خەزنەوی .

شـــێخ ئەحمـــەد کـــورێ مورادییە ل ســـالا ١٨٨٧ ل گوندێ 

خەزنـــا گرێـــدا باژێـــرێ قامشـــلو ل ڕۆژئاڤایێ کوردســـتانێ 

هاتییە ســـەردونیایێ. شێخ ئەحمەد دەســـتپێکا خوەندانا 

خـــوە لدەڤ بابـــێ خوە خواندییـــە پشـــتی وەغەرکرنا بابێ 

خـــوە ل گەلەک دەڤەرا  گەریەیا بۆ ب دەســـتڤەئینانا زانین 

لـــدەڤ گەلەک مـــەلا و زاناییا خواندییە. شـــێخ ئەحمەدی 

دەســـتورییا خوە لدەڤ مەلا حوســـینێ کۆچـــۆک ئەفەندی 

وەرگرتییـــە  ل فارقینـــا ئامـــەدێ هـــەر وەســـا دەســـتورییا 

زانســـتێ فەرموودێ لدەڤ شـــێخ بەدرەدینێ ئەلحەسن ل 

شـــامێ وەرگرتییە. شـــێخ ئەحمەد ل ٢٣ی ئادارا سالا ١٩٥٠ 

بەردلوڤانییا خودێ. چووییـــە 

	5 شـــێخ عەبدوڕزاقـــێ هەلیلی ل ١٨ خزیرانا ســـالا ١٨٩٥ـــــێ .

ل گونـــدێ هەلیلی گرێـــدا مێردینێ هاتییە ســـەر دونیایێ. 

بابـــێ ئـــەوی ســـەید موســـتەفا کـــورێ ســـەید  عومرییە. 

عەبـــدوڕزاق خواندنـــا خـــوە یـــا دەســـتپێکی ل گونـــدێ 

خـــوە کرییـــە. هێـــش د ژیـــێ ٧ ســـالیدا وانەیێـــن رێزێ 

دەســـتپێکرییە هەروەســـا ل گەلـــەک دەڤـــەرا گەریاییە بۆ 

وەرگرتنـــا زانینـــێ لـــدەڤ گەلەک زانـــا و مەلایێـــن دەڤەرێ 

خواندییە. شـــێخ عەبدوڕزاق هەردوو دەســـتوریێن خوە یا 

مەدرەســـێ و تەریقەتێ لدەڤ شـــێخ ئەحمەدێ خەزنەوی 

وەرگرتیینە. شـــێخ عەبدوڕزاق ل سالا ١٩٨٠ــــــێ ل قۆسەرا 

بەردلوڤانییـــا خودێ. مێردینێ چوویـــە 

	6 م. ضیـــاء الدیـــن حیـــدری, دیوانـــا شـــێخ محمـــد أمین .

 .  ٣٢٩ حیـــدری)ب.چ(: 

	7 و . ئەمینـــی  نەبـــی شـــێخ موحەمـــەد  لســـەر مەولـــوودا 

بەرائاوردکـــرن دگـــەل مەولـــوودا مەلایێ باتـــەی نامەیەکا 

 MUSTAFA ERTAŞ,   ( نڤیســـین  هاتییـــە  ماســـتەرێ 

 MEWLÛDA HEYDERÎ (ŞÊX MUHEMMED EMÎNÊ

 HEYDERÎ) Û BERA WIRDKIRINA WÊ BI MEWLÛDA

 BATEYÎ RE, Teza Lisansa Bilind,  Şêwirmend

 PROF. DR. ABDURRAHMAN ADAK, ZANÎNGEHA

 MARDİN ARTUKLUYÊ ENSTITUYA ZIMANÊN ZİNDÎ

 YÊN Lİ TİRKİYEYÊ ŞAXA MAKEZANİSTA ZIMAN Û

.)ÇANDA KURDÎ, Mêrdîn 2020

	8 . HEYDERÎ, Şêx Mihemed Emîn, Mewlîd-i Nebî,

 .)Ayfa Basım Yayın, Stenbol (b.d

	9 هەمان ژێدەرێ : )٣(..

هەمان ژێدەر: )١٩(.10	.

لســـەر )ورد ئەطفالا( شـــێخ موحەمـــەد ئەمیـــن گۆتارەك 11	.

هاتییـــە ئامادەکر هەروەســـا د ئەڤێ گۆتارێـــدا دەقێ )ورد 

Muhammed İkbal DEN�( هاتییــ�ە لاتینی کرن )نئەطفال

 İZ, METN Û DANASİNA FIQIHNAMEYA HEYDERİ,

Bingöl Üniversitesi Yaşayan Diller Enstitüsü Dergi-

.)si Yıl: 6, Cilt: 6 Sayı: 12, 2020/2, ss. 75-99

.	12 İkbal DENİZ, METN Û DANASİNA FIQIHNAMEYA

HEYDERİ, Bingöl Üniversitesi Yaşayan Diller En-

 stitüsü Dergisi Yıl: 6, Cilt: 6 Sayı: 12, 2020/2, ss.

.)75-99

.	13 İkbal DENİZ, METN Û DANASİNA FIQIHNAMEYA

HEYDERİ, Bingöl Üniversitesi Yaşayan Diller En-

 stitüsü Dergisi Yıl: 6, Cilt: 6 Sayı: 12, 2020/2, ss.

.)75-99

.	14 HEYDERÎ, Şêx Mihemed Emîn, AKÎDET›ÜL ÎMAN ,

.)Ayfa Basım Yayın, Stenbol (b.d

هەمان ژێدەر: ٩.15	.

لســـەر دیوانا شـــێخ موحەمەد ئەمین نامەیەکا ماســـتەرێ 16	.

 Mehmet ( هاتییـــە نڤیســـین ل ژێـــر نـــاڤ و نیشـــانێ

 YILDIZ,  DIWANA HEYDERİ (ŞÊX MIHEMED EMÎNÊ

 HEYDERİ) -METN Û VEKOLÎN, Teza Lisansa

Bilind, Şêwirmend Prof. Dr. Abdurrahman ADA-

 K,Zanîngeha Mardin Artukluyê Enstîtuya Zimanên

   Zindî yên li Tirkîyeyê Şaxa Makezanista Ziman û

.Çanda Kurdî, Mêrdîn-(2020

م. ضیـــاء الدیـــن حیـــدری, دیوانـــا شـــێخ محمـــد أمین 17	.

.٢٦٩ )ب.چ(:  حیـــدری, 

